
Na osnovu  člana 3. stav (5) Uredbe  o načinu osnivanja i utvrđivanju visine naknade za rad radnih tijela osnovanih od strane Vlade Federacije Bosne i Hercegovine  i rukovodilaca federalnih organa državne službe  („Službene novine Federacije BiH“, br: 48/14, 77/14, 97/14 i 58/15), a u vezi sa članom 86. stav (1) Zakona o dugu, zaduživanju i garancijama u Federaciji Bosne i Hercegovine („Službene novine Federacije BiH“, broj 45/25)

 
FEDERALNO MINISTARSTVO FINANSIJA- FEDERALNO MINISTARSTVO FINANCIJA

objavljuje

J A V N I  P O Z I V

za iskaz interesa kandidata za imenovanje člana
Savjetodavne komisije za dug iz reda ekonomskih stručnjaka iz oblasti javnih finansija

1. Savjetodavna komisija za dug (u daljnjem tekstu: „Komisija“) osniva se u skladu sa članom 86. stav (1) Zakona o dugu, zaduživanju i garancijama u Federaciji Bosne i Hercegovine,  kao stručno i savjetodavno tijelo Vlade Federacije Bosne i Hercegovine sa ciljem osiguranja stručne i neovisne analize indikatora zaduženosti,  očuvanja fiskalne stabilnosti,  unapređenja razvoja domaćeg tržišta kapitala i transparentnosti izvještavanja o javnom dugu Federacije Bosne i Hercegovine.

2. Stručnjak, član Komisije, treba da bude državljanin Bosne i Hercegovine, nezavisan od političkih i poslovnih utjecaja, sa značajnim iskustvom u akademskoj zajednici (ekonomskom fakultetu) u oblasti javnih finansija, fiskalne politike ili tržišta kapitala.

3. Zadaci Komisije uključuju:
· praćenje primjene Zakona o dugu, zaduživanju i garancijama u Federaciji Bosne i Hercegovine i predlaganje izmjena pravnog okvira za zaduživanje i izvještavanje;
· razmatranje Strategije upravljanja dugom Federacije Bosne i Hercegovine i davanje stručnog mišljenja prije njenog upućivanja Vladi Federacije BiH;
· razmatranje godišnjih izvještaja o javnom dugu Federacije BiH, godišnjih izvještaja o ukupnom dugu kantona, gradova i općina, te davanje stručnog mišljenja i preporuka o fiskalnoj održivosti i transparentnosti izvještavanja;
· analiza indikatora zaduženosti i davanje preporuka o gornjim granicama zaduženja kako bi se očuvala fiskalna stabilnost na svim nivoima vlasti u Federaciji BiH;
· vertikalna koordinacija, razmjena informacija o potencijalnim kreditorima, uslovima kredita i drugih izvora finansiranja, i usklađivanje planova zaduživanja između Federacije BiH, kantona, gradova i općina;
· davanje preporuka za razvoj domaćeg tržišta kapitala;
· predlaganje mjera za jačanje administrativnih i tehničkih kapaciteta institucija koje upravljaju dugom, vode evidencije i izvještavanje o dugu;
· podrška u digitalizaciji evidencija i izvještavanja o dugu radi povećanja efikasnosti, transparentnosti i dostupnosti podataka;
· razvoj smjernica za obuku službenika na svim nivoima vlasti u oblasti upravljanja dugom i izvještavanja;
· podnošenje izvještaja o radu Komisije  Vladi Federacije BiH, godišnje i Federalnom ministarstvu finansija-Federalnom ministarstvu financija (u daljem tekstu: „Ministarstvo“), kvartalno; 
· obavljanje drugih poslova od značaja za rad Komisije, u skladu sa Zakonom, Rješenjem o imenovanju i Poslovnikom o radu Komisije.

4. Pored opštih uslova, potrebno je da kandidati ispunjavaju posebne uslove propisane Javnim pozivom:

· VSS - univerzitetsku diploma;
· Ovjerena kopija diplome o naučnom stepenu magistra/doktora nauka iz ekonomske naučne oblasti,
· najmanje sedam (7) godina dokazanog iskustva u akademskoj zajednici u oblasti javnih finansija, fiskalne politike ili tržišta kapitala;
· aktivno poznavanje međunarodnih standarda fiskalne statistike i izvještavanja (ESA 2010) predstavlja prednost.
· 
5. Ministarstvo, na temelju iskazanog interesa i procjene kandidata, predlaže člana Komisije iz reda ekonomskih stručnjaka. Prednost će imati kandidati koji su istaknuti stručnjaci iz oblasti javnih finansija i tržišta kapitala, sa objavljenim naučnim radovima ili praktičnim iskustvom u analizi fiskalne održivosti i razvoju tržišta kapitala. Ministarstvo finansija zadržava pravo da, u skladu sa svojom procjenom, predloži jednog ili dva kandidata za člana Komisije.

6. Mandat člana Komisije traje četiri godine od dana imenovanja, u kom razdoblju se kandidat stavlja na raspolaganje za sastanke i obaveze vezane uz rad Komisije.

7. Članu Komisije će se isplatiti naknada za rad u Komisiji u skladu sa Uredbom  o načinu osnivanja i utvrđivanju visine naknade za rad radnih tijela osnovanih od strane Vlade Federacije Bosne i Hercegovine  i rukovodilaca federalnih organa državne službe („Službene novine Federacije BiH“, br: 48/14, 77/14, 97/14 i 58/15).

8. Kandidati su uz prijavu dužni dostaviti:
- biografiju (CV);
- dokaz o stručnoj spremi i radnom iskustvu; 
- dokaz o naučnom stepenu magistra/doktora nauka iz ekonomske naučne oblasti,
- uvjerenje o državljanstvu;
- ovjerenu izjavu kojom kandidat izjavljuje: 
a) da nije državni službenik, izabrani ili imenovani zvaničnik; 
b) da nije pravomoćno osuđivan za krivično djelo; 
c) da se protiv njega ne vodi krivični postupak;

Kandidat može dostaviti i spisak objavljenih naučnih radova ili stručnih publikacija relevantnih za oblast javnih finansija i tržišta kapitala.

9. Članove Komisije, u skladu sa članom 86. stav (1) Zakona o dugu, zaduživanju i garancijama u Federaciji Bosne i Hercegovine („Službene novine Federacije BiH“, broj 45/25), na prijedlog Ministarstva, imenuje Vlada Federacije Bosne i Hercegovine.

10.  Prijave se podnose do 30.01.2026. godine na adresu:


Federalno ministarstvo finansija – Federalno ministarstvo financija
Mehmeda Spahe 5
71000 Sarajevo
sa naznakom: „Prijava za člana Savjetodavne komisije za dug – ne otvarati“.

11. Sve dodatne informacije mogu se dobiti putem emaila tonka.kozaric@fmf.gov.ba ili putem telefona 033/ 253-482.

